
Shri RadhikAstavarAja Stotram

શ્રીરાધિકાસ્તવરાજસ્તોત્રમ્

શ્રીમતે રામાનુજાય નમઃ॥
ધ્યાયેન્નીલામ્બરીં  શ્યામાં ગૌરવર્ણાં વરાઙ્ગનામ્  ।
વેદગુહ્યા ગુણાતીતા રાધાકૃષ્ણસમન્વિતા॥ ૧॥
મોહિની સુન્દરી બાલા રસરૂપા હરિપ્રિયા ।
શ્રીકૃષ્ણવલ્લભા રાધા પુરુષોત્તમધીમતઃ॥ ૨॥
તરુણા કરુણા રક્તા અલઙ્કારજિતોપમા ।
નિર્ભયા કોમલા સીમા ચન્દ્રકોટિનિભાનના॥ ૩॥
નૂપુરા સહિતા પદ્મા પાદયુગ્મમનૂપમા ।
કેલિગર્ભસમાજઙ્ઘા  નિતમ્બિનિ મનોરમા॥ ૪॥
નીલામ્બરપરીધાના કિઙ્કિણીકટિમેખલા ।
કૃશોદરી ચાતિનમ્રા ગોપપત્ની નમસ્કૃતા॥ ૫॥
ત્રિવલીનાભિગમ્ભીરા પીનતુઙ્ગપયોધરા  ।
કસ્તૂરીમલયાલિપ્તા ચર્ચિતાવર્તુલસ્તના  ॥ ૬॥
રત્નમુક્તામણીમાલા કઞ્ચુકીપરિરઞ્જિતા ।
નાનારત્નમયીગ્રીવા શોભિતા વ્રજમણ્ડલા॥ ૭॥
દ્વિભુજા સર્વદા શુભ્રા શીતલા ચ વરપ્રદા ।
કમલા અઙ્ગદા  સૌમ્યા કઙ્કણૈઃ પરિસમ્મિતા॥ ૮॥
મુદ્રિકાઙ્ગુલિયુક્તા  ચ કોમલા પદકારિકા ।
અમિતા અમૃતા પુણ્યા કિશોરી કમલાનના॥ ૯॥
મધુરી સરસી વાચા બિમ્બોષ્ઠી કૃષ્ણચુમ્બિતા ।
હસિતા લસિતા નમ્રા નાસામુક્તામનોહરા॥ ૧૦॥
ચઞ્ચલા ચપલા સ્નેહા મદધૂર્ણિતલોચના   ।

સ્વામિની સુમુખી ચન્દ્રા ભાલે તિલકનિર્મિતા  ॥ ૧૧॥
સિન્દૂરકુઙ્કુમારઙ્ગા   બિન્દુકી પરિરાજિતા ।
બતશોભાકરી ધૌતા કનકા કર્ણકુણ્ડલા॥ ૧૨॥
સ્વર્ણામ્બરાન્વિતા રત્નશિરોમણિવિરાજિતા ।
શ્રતિનિર્માણદા શ્યામા સુકેશી વેણુબન્ધના॥ ૧૩॥
સર્વાભરણશોભાઢ્યા નાનારત્નોપશોભિતા ।
અપાદકેશપર્યન્તા દૃશ્યતા લજ્જિતા રમા॥ ૧૪॥
નેતિનેતિ ચતુર્વેદા બ્રુવન્તિ શ્રુતિગોચરાઃ ।
નિજકાનનમધ્યસ્થા રાધિકા કૃષ્ણતલ્પગા॥ ૧૫॥
પયઃફેનનિભારૌપ્યા કૃષ્ણભાગ્યવ્રજાઙ્ગના  ।
મૈથુનીચાતુરી શ્યામા વિપરીતરતિપ્રદા॥ ૧૬॥
દામિની મેઘસંયુક્તા પ્રકાશા વ્રજમણ્ડલા ।
પીતા કૃષ્ણયુતાશ્લિષ્ટા ઉદિતા ચન્દ્રમણ્ડલા॥ ૧૭॥
સુગન્ધવાસિતાઙ્ગી  ચ સુરભિઃ પુષ્પસંયુતા ।
લોપિતા કુલમર્યાદા રાસકેલિપરાક્રમા॥ ૧૮॥
સ્વપ્નકામા મહાવીર્યા બ્રહ્મરૂપધરા વરા ।
મનઆકર્ષણી ભામા આનન્દા કૃષ્ણસેવિતા॥ ૧૯॥
સુરૂપા સુભગા ગોપ્યા રાસમણ્ડલસંસ્થિતા ।
તેજસ્વિની પરા ગૌરી ભામિની મોક્ષદાયિકા॥ ૨૦॥
પુરીમાર્ગસ્થિતા નિત્યા પાદગુલ્મપ્રકાશિકા ।
તરુણી રૂપસમ્પન્ના સુધાસિન્ધુરસાયના॥ ૨૧॥
ગોપિકા નાયિકા કન્યા કૌમારી નવયૌવના ।
સ્વરૂપા હેમવર્ણાભા વ્રજભૂષણભૂષિતા॥ ૨૨॥
ઉજ્ઝિતા વેદમર્યાદા નિર્મલા તનુગર્વિતા   ।
આભીરનાગરી કન્યા કામિની કૃષ્ણયોષિતા॥ ૨૩॥
ગજિસ્તમ્ભકરી રમ્ભા આનન્દા રસદાયિકા ।
રાધિકા મુદ્રિતજ્યોત્સ્ના કૃષ્ણકેલિસ્થિરા મનાઃ॥ ૨૪॥

વલ્લવી વનિતા મુખ્યા ગોપિકા સુખદાયિકા ।
પ્રણિતા પ્રેરિતા રમ્યા રમિતા ગુણસાગરા॥ ૨૫॥
માતઙ્ગિની  મહામત્તા મધુપાનપરાયણા ।
વૃષભાનુસુતા રાધા દર્પિતા   કૃષ્ણજલ્પિતા॥ ૨૬॥
અમોઘા પ્રિયવાદિન્યા મઙ્ગલા  મઙ્ગલપ્રિયા  ।
સુમહા સત્યવાદિન્યા સખીભિઃ પરિવારિતા॥ ૨૭॥
કૃષ્ણનામસદાધ્યેયા કૃષ્ણનામસદારતા ।
કૃષ્ણનામસદાવક્ત્રા કૃષ્ણનામહૃદિસ્થિતા॥ ૨૮॥
વનચરી વરપુત્રી ચ મદાધૂર્ણિતવલ્લભા   ।
ગેહિની ત્વરિતા રમ્યા કૃષ્ણયોગ્યા મહોત્તમા॥ ૨૯॥
મનસ્વિની કૃપાકર્ત્રી કલગીતનિ નર્ત્તકી ।
વન્દિતા ચ સ્તુતા નમ્યા પૂજિતા ફલદેવતા॥ ૩૦॥
દદ્ધ્યોદનસુધાભોજ્યા કૃષ્ણદર્શનલાલસા ।
નવેદવેદવિજ્ઞેયા બ્રહ્મશઙ્કરવાઞ્છિતા॥ ૩૧॥
પરસ્પરકૃતાનન્દા કમલા વિસ્મિતાનના ।
નખાઙ્કિતકૃતા દેહા સાવિત્રી સમ્ભ્રમા ઉમા॥ ૩૨॥
અઙ્ગદા  સુખદા સીમા હેમવલ્લીવનોપમા ।
તામ્બૂલચર્ચિતા   રત્ના સમ્પુટા સમ્મુખોન્મુખા॥ ૩૩॥
પઠિતા કૃષ્ણસન્તુષ્ટા હસિતા વૃષભાનુજા ।
રાધિકારાધિતા રાધા રાધિકા કૃષ્ણદેવતા॥ ૩૪॥
ઇતિ શ્રીગૌતમીતન્ત્રે શ્રીકૃષ્ણોક્ત શ્રીરાધિકાસ્તવરાજઃ સમ્પૂર્ણમ્॥

